4 minzcuz sinhvwnz

B.2017 Nd.7 Ng.5

bouxbien Liengz Haijsingh

Sanglinz:

Vunzhong Gungzhoj Dued Dinfwngz Doxdax Daih’it

6 nyied 30 hauh, Sanglinz Yen banh
Guengjsae daihsaeq gaiq nungzminzgungh
dinfwngz  doxdax bonj yienh doxdax
baezdaeuz, daengx yienh gungh miz 246
boux senjsouj camgya le hohleix Iwgnding .
fugsaeh bouxlaux. canghsae guhmienh,
dajhanh., dajcaep. hong geuj ganghginh
daengj 6 aen hanghmoeg, ndawde iek
miz 80 boux senjsouj dwg daj ndaw
hohgungzhoj  guhdangj laebgaj daeuj,
Sanhlij Cin Mbanjvwnzgi, Mbanjvangzmaj
vunzhong gungzhoj Lanz Cinzyungj. Vangz
Yencinh faenbied camgya le dajhanh caeuq
canghsae guhmienh doxdax, cungj ndaej it
daengj ciengj.

Ciuq cam rox, daj bi’ gvaq haiguh

banggungz gunggeng gvaqdaeuj, aen yienh
neix gujli bouxguhhong daegbieg dwg boux
vunzhong gungzhoj haenx daeuj camgya
beizyin lij cingqcaen hag ndaej ginwngz,
ndaej vaiqdi ra ndaej hong ndei le couh
ndaej yungzheih vut gungz baenz fouq.
Daengz 6 nyied 30 hauh, aen yienh neix
gaenq cujciz haiguh guhdangj laebgaj boux
vunzhong gungzhoj cizyez ginwngz beizyin
1703 vunz, ndaej daengz bonj cwng swhgwz
cizyez cogaep guekgya 1040 vunz.

(Lanz Couh Yauz Lanz/#% il %k <)

W VMehmbwik canghdajeaep cam—
gva doxdax.

A Itmienh ciengq itmienh diuq
yungh fwen lijlun bae ciemq cindi
goqdangz gorungz.

Fuzsuih; Gawjbanh Aen Hozdung Cienz
Ciengg Fwen Lihun “Dangagoq Gorungz”

6 nyied 27 hauh, Fuzsuih Yen Sanh-
hih Cin Gunhlunz Cunh yungh aen cindi
senhconz  “gwnzdangz gorungz haenx,
eawjbanh “dangzgoq gorungz” couxciep
dangj cibgouj daih ciuhai caeuq aen hoz-
dung cienz ciengq fwen lijlun bingzan
gensez Fuzsuih daengj neiyungz, yinx ndaej
haujlai vunzlai daeuj yienhciengz yawj—
ngonz dingq fwen.

(Liengz Cenzdungh/ #£%)

Lingzyinz Gawjhengz Aen Yizsi Venjbaiz“Aen
Mbanj Daegsaek Siujsoq Minzcuz Cungguek”

LR

6 nyied 26 hauh banhaet, aen yizsi venjbaiz
ndae] Guekgya Minzveij ancoh guh buek dalhngelh
‘aen mbanj daegsaek siujsoq minzcuz Cungguek”
haenx, faenbied youq aen gingjgih Guekgya
Diegmbaeq Gunghyenz Lingzyinz Yen Lingzcan
Yangh Haugunh Cunh Mbanjhaugunh caeuq
Ya’gyaz Cin Lungfuz Cunh Mbanjlungfuz haenx
gawjhengz. Baksaek Si Minzcunghveij. Lingzyinz
Yenveij Senhconzbu. Dungjcanbu. Minzcuzgiz
daengj bumwnz lingjdauj camgya hozdung.

Gaenh geij bi neix daeuj youq baihgwnz

dangjveij cwngfuj caeuq minzcuz gunghcoz
bumwnz daihlig haeujcoengh caeuq bangcoh
lajde, Lingzyinz Yen cibfaen yaWJnaek gij hong guh
aen mbanj daegsaek siujsoq minzcuz haenx,
nyinhcaen ciuq gij iugouz baujhoh caeuq fathoengh
aen mbanj daegsaek siujsoq minzcuz neix, comz
rengz . comz ngaenz . cingjhab swhyenz, roengzrengz
dwkcauh aen mbanj daegsaek siujsoq minzcuz
vwnzva minzcuz noengznwd, vanzging vunz youq
ndei, minzcuz gvanhaeh doxhuz haenx, ndaej gij
cingzyauq haemq ndei. (Lij Caijlanz/Z%#=)

A Aen ciengzciengxvaiz Haugunh—
huz youq ndaw gunghyenz diegmbaeq
guekgya haenx.

A Mbanjhaugunh venjbaiz yizsi
yienhciengz.

Ningzmingz Haeuj Ndaw Diegbya Bae Guh Aen Hozdung
Simndei “Bangfuz Hohgungzhoj Diemjrongh Simnyienh Iq”

cawjdaez simndei gienbang “bangfuz hohgungzhoj
diemjrongh simnyienh iq”, dawz 100 aen lozdi
denfunghsen soengq hawj hohgungzhoj song aen
mbanj neix, youq ndaw seizhah hwngqndat haenx
soengq bae gij rumz
gyoengqde gamjsouh daengz gyoengq simndei
giyezgyah haenx.

6 nyied 24 hauh, Ningzmingz Yenhveij
Senhconzbu guhdaeuz, cujciz sam gya simndei
giyez Gvangjsih Vanswng cizdonz, Gvangjsih
Sangbinjvei  Sanghmou  Mizhanh  Gunghswh
Gvangjsih Ningzmingz Gingjsun Gozei Daciujden,
haeuj daengz ndaw diegbya gyae Naznanz Yangh
Gujyouh Cunh, Bingzanh Cunh, guh aen hozdung

liengzsumsum,  hawj

(Couh Yizgangh/ETaRI)

A Ningzmingz Gingjsun Gozci Daciujden
youq Naznanz Yangh Bingzanh Cunh hawj
gyoengq hohgungzhoj fat denfunghsen.



